
UMANIZMU EKOLOGIKU HUWA POSSIBBLI

Ghalkemm il-qawl jghid li d-drawwa li titrawwam fina, il-kefen biss inehhiha, fil-Vangelu
llum Gest jirrakkontalna storja biex jikkonvin¢ina li 1-bniedem kapaci jinbidel, kapaci jibdel
il-fehma u I-konvinzjonijiet tieghu, kapaci jibdel l-atteggjamenti tieghu anki jekk ikun ilu
zmien twil bihom tant li I-gqarn ikun dar!

Ghandna l-ezempju tal-iben il-kbir, tal-pubblikani u tan-nisa tat-trig. Dawn bidlu I-fehma
taghhom anki jekk kellhom x’jitilfu! Minkejja li kellhom interessi investiti, waslu biex
jaghmlu u-turn fil-hsieb u l-istil ta’ hajjithom.

I1-fatt li I-missier tal-parabbola jibghat liz-zewgt uliedu jahdmu l-ghalga tad-dwieli jgieghed
quddiem ghajnejna r-relazzjoni li hemm bejn il-bniedem u l-art, il-bniedem u n-natura! L-
ghalqga tad-dwieli tipprezentalna ekosistema kumplessa fejn hemm involuti 1-art, id-dwieli, 1-
ilma, is-sahha (il-pesticidi), il-kummerc, id-drittijiet tal-haddiema li jipproducu, id-drittijiet
tal-konsumatur, u aktar.

Biex ikun hemm ekwilibriju u jigi mhares l-ambjent integrali, inhoss li gabelxejn huwa
importanti li I-bniedem jirrevedi lilu nnifsu biex ma jkomplix iqis ruhu I-hakem tal-art! Insib
interessanti osservazzjoni li jaghmel it-teologu Jiirgen Moltmann meta jikteb illi “jekk
nagraw bil-lenti ekologika l-istorja tal-holqien li hemm fil-Genesi, insibu li 1-bniedem huwa
l-ahhar fost il-hlejjaq li halaq Alla u ghalhekk huwa l-aktar hlejqa hajja dipendenti. Biex ikun
jista’ jghix, bilfors jehtieglu li jkunu jezistu 1-hlejjaq 1-ohra kollha — l-art, is-sema, id-dawl, il-
pjanti, l-annimali. Minghajrhom ma jistax jghix. Il-bniedem huwa biss membru tal-komunita
tal-hlejjaq li hawn fid-dinja. Ghalhekk, skont l-ewwel rakkont tal-holgien, 1-art mhix sudditu
tal-bniedem, imma hlejqa kbira u unika li tohloq: taghti 1-hajja, il-hxejjex, is-sigar u I-
annimali ta’ kull ghamla”. Meta ahna l-bnedmin naghrfu u naccettaw din il-verita, ma
nistghux ma nibdlux il-mod kif ahna nharsu u nittrattaw l-ambjent ta’ madwarna. Ma
nibgghux niddominaw. Ma ghandna ebda dritt nahqgru l-ambjent.

Is-soc¢jeta ghandha bzonn ukoll taghti tifsira gdida tal-progress. Nistghu nitkellmu fuq
progress veru meta dan igib ’il quddiem b’mod integrali I-kwalitajiet tal-hajja tal-persuni
individwalment u tal-komunitajiet, u fl-istess waqt jizgura 1li ahna nghaddu lill-
generazzjonijiet futuri ambjent ahjar. Dan ma jfissirx li ma ghandux ikun hemm ebda zvilupp
u progress; imma nehtiegu nies kreattivi u responsabbli f’kull livell tas-settur pubbliku u
privat li jifthu toroq godda biex jista’ jkun hemm zvilupp indags u sostenibbli. Biex ikun
hemm din is-sostenibbilita, hemm bzonn li jkun hemm kumplimentarjeta bejn il-kapital
naturali u dak artificjali (Laudato si, 195) ma jkunx hemm ricetti uniformi, imma kull
proposta tikkunsidra I-problemi u l-opportunitajiet ta’ kull post (LS, 180), u li 1-ghazliet
soc¢jo-ambjentali jsiru fi djalogu trasparenti b’tishib effettiv ta¢-cittadini u tal-komunitajiet
lokali (LS, 183).

Il-progress veru jrid jaghti widen kemm ghall-karba tal-art u kemm ghall-karba tal-foqra.
Naghti ftit ezempji prattici:



1. Pajjizna sabih, imma I-gmiel tieghu facli jittappan jekk ma nkunux aktar kuxjenzjuzi
u nharsu l-indafa pubblika. Forsi l-kmandament “Hobb lil ghajrek bhalek innifsek”
ghall-Maltin u 1-Ghawdxin jista’ jkun miftiehem iktar jekk inbiddluh f’“Hobb lid-dar
komuni taghna bhal darek”. Dak li nikkunsmaw u li narmu huwa decizjoni taghna,
kemm bhala individwi, familji u komunita. Il-mizbliet tal-Maghtab u tal-Qortin fix-
Xaghra ma jimtlewx mix-xejn. L-intraprizi wkoll ghandhom responsabbilta kbira li
jaghrfu juzaw mezzi u processi li jharsu lill-ambjent. II-Corporate Social
Responsibility 1i jhaddnu hafna intraprizi m’ghandhiex tkun biss mezz ta’ reklam
ghall-intraprizi nfushom, imma sforz genwin li jhares l-interess tal-komunita fejn 1-
intrapriza topera, u tas-socjeta u l-pajjiz kollu.

Barra mill-garr u d-depoziti tat-terrapien, hu hazin ukoll il-hmieg (refuse) li ¢-¢ittadini
gieli jhobbu jarmu fit-toroq, kif ukoll meta nhammgu l-ambjent billi narmu kollox
mal-art!

2. Hemm imbaghad it-tingis (pollution) tal-hsejjes. Hawn nies li ma jistghux jorgdu
billejl minhabba d-damdim minn stabbilimenti tad-divertiment. It-thaddim tad-dritt
ghall-gwadann ekonomiku ma jistax isir superjuri ghad-dritt 1i ghandu haddiehor
ghall-mistrieh xieraq, spe¢jalment f’daru stess. Is-skiet huwa wkoll rizorsa ambjentali
ghax fih il-bniedem isib lilu nnifsu.

3. It-tibdil fil-klima b’kawza tal-agir tal-bniedem ged jhedded il-gid komuni u x-xjenzati
jbassru li, minhabba tibdil klimatiku, komunitajiet shah f’pajjizi differenti, inkluz il-
Mediterran, ikunu milquta hazin jekk ma tibdiex tittiehed azzjoni mil-lum. Jekk dan
ma jsirx, it-tibdil fil-klima se jikkumplika iktar il-moviment ta’ popli li jippruvaw
ifittxu ambjent li jaghmel gustizzja lid-dinjita tal-bniedem.

4. It-tgawdija tal-ogsma miftuha ghall-familji, spe¢jalment dawk bi tfal zghar, hija dritt
illi m’ghandux ikun im¢ahhad minn min huwa f’sahhtu izjed.

5. Il-ligijiet tas-suq, barra li huma ghodda li jizguraw il-qligh, f’certi kazi saru madmad
ghaz-zghir u I-fqir. Huwa accettabbli li sid ta’ proprjeta jirdoppja, b’theddida ta’
tkeccija, il-kirja f’temp ta’ xahar minn €350 ghal €700, bla ma jqis xejn — lanqas li 1-
kerrejja tkun mara trabbi tfal zZghar wahedha, jew koppja ghadha tipprova ssib
sagajha?

Irrid inwassal il-vuci tal-familji Ghawdxin li ghandhom lil uliedhom jistudjaw fl-
Universita ta’ pajjizna u ged ikollhom igorru madmad finanzjarju u psikologiku mhux
hafif, jew ghax ma jsibux jikrulhom post dic¢enti peress li I-ligi tas-suq qed toffri lis-
sidien ghazliet aktar profumati, jew ghax jintalbu prezzijiet li jnizzlulhom id-dafar
(bejn €150 u €200 fix-xahar ghal kamra magsuma bejn zewg studenti).

Quddiem din il-gaghda, ma rridux inkunu minn dawk li jtennu li l-affarijiet ma jinbidlux. Kif
ghidt aktar ’il fuq, il-bniedem huwa suggett li jevolvi. Il-hajja hija mixja ’1 quddiem, anki
jekk b’passi ckejknin. Kif jghid il-Papa Frangisku, “ghandna bzonn ta’ harsa differenti, hsieb,
politika, programm edukattiv, stil ta’ hajja u spiritwalita” (LS, 111). Nemmen li fostna hawn
rieda c¢ivika u politika biex inkomplu nsaqqu l-umanizmu ekologiku li bis-sahha ta’ hafna
nzera’ u ged jikber f’pajjizna.



